
Annwyl Gadeirydd

Yn dilyn adroddiad y Pwyllgor ar Femoranda Cydsyniad Deddfwriaethol Atodol Rhif 3
(Casgliad 6) y Bil Diogelu Data a Gwybodaeth Ddigidol, a gosod Memoranda Cydsyniad
Deddfwriaethol Atodol Rhif 4 ar 25 Ebrill, ynghlwm mae copi o'n hasesiad wedi'i ddiweddaru
mewn perthynas &'r Cytundeb Masnach a Chydweithredu a Bil Diogelu Data a Gwybodaeth
Ddigidol Llywodraeth y DU.

Byddaf hefyd yn anfon copi o'r llythyr hwn at Gadeirydd y Pwyllgor Deddfwriaeth,
Cyfiawnder a'r Cyfansoddiad.

Yn gywir,

O

—_

Jeremy Miles AS/IMS
Ysgrifennydd y Cabinet dros yr Economi, Ynni a’r Gymraeg
Cabinet Secretary for Economy, Energy and Welsh Language

Canolfan Cyswllt Cyntaf / First Point of Contact Centre:

Bae Caerdydd - Cardiff Bay 0300 0604400
Caerdydd « Cardiff Gohebiaeth.Jeremy.Miles@llyw.cymru
CF99 1SN Correspondence.Jeremy.Miles@gov.wales

Rydym yn croesawu gohebiaeth yn Gymraeg. Byddwn yn ateb gohebiaeth Gymraeg sy’n dod i law yn Gymraeg ac ni fydd gohebu yn
Gymraeg yn arwain at oedi.

We welcome receiving correspondence in Welsh. Any correspondence received in Welsh will be answered in Welsh and corresponding
in Welsh will not lead to a delay in responding.

Atodiad 1 - Cytundeb Masnach a Chydweithredu a'r Bil Diogelu Data a Gwybodaeth
Ddigidol — Dadansoddiad

A fydd y Bil yn effeithio ar gydymffurfiad y DU & darpariaethau diogelu datayn y
Cytundeb Masnach a Chydweithredu?

1. Ein barn ni yw na fydd Bil Diogelu Data a Gwybodaeth Ddigidol y DU ('y Bil'), gan
gynnwys y gwelliannau y manylir arnynt ym Memorandwm Cydsyniad Deddfwriaethol
Atodol Rhif 4 a osodwyd ar 25 Ebrill, yn cael effaith uniongyrchol ar gydymffurfiad y DU
a'r Cytundeb Masnach a Chydweithredu, sy’'n Gytundeb Masnach Rydd (FTA) rhwng y
DU a'r UE.

2. Ein barn ni yw nad yw'r newidiadau i fframwaith diogelu data'r DU a gynigir gan y Bil fel
y'i drafftiwyd yn debygol o effeithio ar gydymffurfiad y DU & TCA, gan fod ei
ddarpariaethau diogelu data yn eang ac ar lefel uchel ar y cyfan, ac eithrio rheolau ar
drosglwyddo data sy'n ymwneud & materion cyfraith a gorfodi, sy'n fwy penodol.

3. Fodd bynnag, rydym yn pryderu bod y Bil yn nodi dechrau ymwahaniad y DU oddi wrth y
drefn diogelu data sydd ar waith ar hyn o bryd ledled yr UE a'r DU (y Rheoliad
Cyffredinol ar Ddiogelu Data (GDPR) a Deddf Diogelu Data 2018). Mae potensial gan
wahaniaethau rheoleiddiol dros y tymor canolig i'r hirdymor i danseilio darpariaethau
diogelu data’r TCA ar draws ystod eang o feysydd polisi, gan gynnwys masnach ddigidol
sy'n hanfodol ar gyfer gwasanaethau cyhoeddus a busnesau preifat, a'r gyfraith a
gorfodi.

Pam y gallai ymwahaniad y DU oddi wrth drefn diogelu data'r UE danseilio'r TCA?

4. Mae penderfyniadau digonolrwydd data * a wneir gan yr UE ynghylch y DU yn
cadarnhau bod gan y DU yr un lefel o ddiogelwch ar gyfer data personol &r UE, sy'n
galluogi data personol i lifo'n rhydd rhwng yr UE a'r DU, gan gefnogi gwasanaethau
cyhoeddus a busnesau preifat. Mae penderfyniadau digonolrwydd y DU hefyd yn helpu i
hwyluso'r broses o weithredu'r TCA sy'n cynnwys ymrwymiad gan yr UE a'r DU i gynnal
lefelau uchel o safonau diogelu data.

5. Ein barn ni yw bod nifer o ddarpariaethau o fewn y Bil fel y'i drafftiwyd a allai o bosibl
danseilio'r fframwaith diogelu data presennol, ac felly gallent fygwth penderfyniadau
digonolrwydd perthnasol. Mae'r pryderon hyn yn cynnwys darpariaethau sy'n ymwneud
ag annibyniaeth y Comisiynydd Gwybodaeth, trosglwyddo data ymlaen, hawliau
unigolion, lliniaru risg, rhesymau ychwanegol ar gyfer prosesu data a phrosesu data risg
uchel.

6. Mae'r posibilrwydd o golli digonolrwydd data'r UE yn bryder allweddol o safbwynt
masnach. Byddai hyn yn fygythiad mawr i fusnesau sy'n allforio o Gymru, y mae'r UE yn
dal i fod yn brif farchnad dramor iddynt . O safbwynt ehangach, byddai colli digonolrwydd
data hefyd yn effeithio ar ddarparu'r gwasanaethau cyhoeddus hynny sy'n dibynnu ar lif
data personol rhwng y DU a'r UE.

Digonolrwydd | ICO — Gwefan Swyddfa' Comisiynydd Gwybodaeth y DU

7. Mae Llywodraeth y DU wedi rhoi sicrwydd nad ydyn nhw'n gweld y Bil fel bygythiad i'r
cytundeb digonolrwydd. Fodd bynnag, nid oes gennym unrhyw dystiolaeth i brofi nac i
wrthbrofi hyn. Rydym wedi gofyn i Lywodraeth y DU rannu copi 0'i hasesiad risg ar y
mater ar sawl achlysur, ond nid ydym wedi ei dderbyn eto.

8. Mae Llywodraeth Cymru wedi cynnal asesiad o effaith debygol y Bil ar benderfyniadau
digonolrwydd data sy'n cefnogi pryderon a godwyd gan eraill, gan gynnwys
Gweithrediaeth Gogledd Iwerddon. Rydym yn parhau i geisio sicrwydd gan Lywodraeth
y DU ar y mater.

